
Egzamen Depistaj Oksimetri Poul pou Maladi Ke
Konjenital Kritik (Critical Congenital Heart Disease, CCHD)

Kisa Egzamen Depistaj yon Tibebe ki Fek
Fetye?

Pifo tibebe yo fét an sante san yo pa gen pwoblém ki grav.
Egzamen depistaj tibebe ki fék fet yo se yon fason pou jwenn
tibebe ki gen pwoblém medikal ki bezwen tretman ijan. Oksimetri
poul nan egzamen depistaj tibebe ki fék fét yo kapab ede jwenn
pwobléem ké ki kritik sou tibebe ki fék fét yo.

Kisa Maladi Kek Konjenital Kritik ye?

Maladi Ké Konjenital Kritik (CCHD) se yon pwobléem medikal ki rive
nan ké yon tibebe oswa nan veso sangen prensipal ki toupre ké a
epi ki pa fome korekteman. Ké a ka pa fonksyone byen epi ka pa
gen ase oksijén nan san an.

Pou kisa li enpotan pou fé egzamen depistaj
tibebe yo pou CCHD?

Kek tibebe ki gen yon malfomasyon kadyak kapab parét an sante okomansman. Si dokte voye tibebe sa yo lakay yo anvan yo
jwenn pwoblém tibebe yo, tibebe sa yo ap arisk pou yo gen maladi grav oswa pou yo mouri.

Kijan yo fé egzamen depistaj pou CCHD?

Oksimetri poul, ki rele pafwa oks poul, se yon tes dokteé fé pou detémine kantite oksijen ki nan san tibebe a, epitou pou
detémine kijan ke tibebe a bat. Oksimetri poul se yon egzamen ki fet rapid, li fasil epi li pa fé tibebe a mal. Yo vlope yon ti
detekté mou toutotou men ak pye tibebe a pou mezire batman ke li ak nivo oksijén ki nan san an. Nan egzamen depistaj
inivesel tibebe ki fék fet, chak tibebe ki fét nan Eta New York ap gen yon depistaj oksimetri poul apre 24 édtan lavi li pou yo we
si gen siy CCHD. Si yo rete tann 24 édtan sa ap pémet ké ak poumon tibebe yo ajiste lavi yo nét deyd manman an.

Kisa k ap pase si chif oksimetri poul la ba?

Kek tibebe ap gen yon chif nivo oksijén ki ba. Dokte ou ap detémine si |0t tés nesesé pou cheche CCHD, tankou yon iltrason ke a
(ki rele ekokadyogram oswa eko ké a tou). Yon chif oksijen ki ba pa toujou vle di tibebe a gen CCHD. Kék tibebe ki an sante
kapab gen yon chif oksimetri poul ki ba pandan ke yo ak poumon yo ap ajiste apre yo fét. Kapab gen Iot pwoblém medikal ki
kapab lakoz tibebe ou gen yon rezilta tés oksimetri ki ba.

Kisa paran yo bezwen konnen?

Pifo tibebe ki pase egzamen depistaj oksimetri poul la p ap gen CCHD. Men kék siy avétisman tout paran yo ta dwe siveye: koulé
ki sanble ble nan lév oswa po tibebe, son gwondman, respirasyon rapid, tibebe a manje mal, li domi san rete, epi li mal pou
gwosi. Si ou remake nenpot nan siy sa yo nan tibebe ou, tanpri kontakte pwofesyonél swen sante tibebe ou touswit.

Kimoun mwen kapab kontakte si mwen gen lot kesyon konsénan egzamen depistaj
tibebe mwen pou CCHD?

Poze dokté tibebe ou kesyon sou egzamen depistaj tibebe ki fék féet oswa ale sou sitweb CDC nan:
www.cdc.gov/ncbddd/pediatricgenetics/pulse.html

2064 (Haitian Creole) New York State Department of Health 8/14



